
Гьуьрметлу районэгьлияр! 
РФ-дин Пайдах чи Гьуку-
матдин лап важиблу ли-

шанрикай сад я. Къуват, вафалувал, 
ватанпересвал лишанламишзавай 
адан пуд рангунин лепейрик кваз 
халкьар са уьлкведа сад хьана, Ватан 
хуьн ва аваданламишун патал абуру 
дявейринни зегьметдин игитвилер 
къалурна, акьалтзавай несилар бубай-
рин баркаллу чешнейралди тербия-
ламишна. И кар гилани давам жезва. 

Гьукуматдин Пайдахдиз, Гербдиз, 
Гимндиз гьуьрметун – им чи гзаф хал-
кьарин уьлкведин тарихдиз, бубайри-
лай атанвай хъсан адетриз гьуьрметун 
я. Пайдахдин суварин Юкъуз къуй чи 
районэгьлийриз, вири россиявийриз 
чандин сагъвал, Ватан хуьнин ва ви-
лик тухунин карда агалкьунар хьурай! 

«Ахцегь район» МР-дин кьил                                                
О.М.АБДУЛКЕРИМОВ 

РАЙАДМИНИСТРАЦИЯДА СОВЕЩАНИЕ

ПАЙДАХДИН ЮГЪ 
МУБАРАКРАЙ!

Уьлкведин а чIаван Пре-
зидент (Б.Ельцинан) 
Указдалди РФ-дин Го-

сударстводин Пайдахдин Югъ 
1994-йисан 20-августдиз тайи-
нарна. Ам гьар йисуз 22-август-
диз къейдзава. Государстводин 
Пайдах уьлкведин официальный 
кьилин яржарикай сад я. Росси-
ядин Государстводин Пайдах 
сифте яз 1667-йисуз «Лекь» 
тIвар алай урусрин гимидал 
хкажна. Ам лацу, вили ва яру 
рангарикай ибарат тир. 1693-йи-
суз пуд рангунин (триколор) 
пайдахдикай пачагь 1-Петрдин 
хсуси штандарт хьана. 1705-йи-
суз ада акъудай буйругъдал 
асаслу яз, алишверишдин вири 
гимийрал винидихъ къейдна-
вай хьтин рангарин пайдахар 
хкажна. 

1896-йисан 11-майдиз 2-Ни-
колаян иштираквални аваз уь-
лкведин юстициядин Министер-
ствода кьетIен совещание кьиле 
фена. Анал Россиядин пайдах-
дин рангар лацу, вили ва ярубур 
хьунин гьакъиндай мад дегиш 
техйидай къарар кьабулна. 

Революциядилай кьулухъ – 
1918-йисан 8-апрелдиз ВЦИК-

дин регьбер Яков Свердлова 
женгинин яру пайдах уьлкведин 
милли ярж яз тестикьарун те-
клифна. Идаз талукь декретдал 
гьа йисан 14-апрелдиз къул 
чIугуна. 1924-йисан 18-апрелдиз 
СССР-дин ЦИК-дин Президи-
умди уьлкведин цIийи жуьредин 
Пайдах тестикьарна. Адан вини 
пипIе къизилдин мукални кIута 
ва гъед авай. 

1991-йисуз Москвада кьиле 
фейи малум тир вакъиайрин 
вахтунда Лацу кIвалел (Дом 
Правительства РФ) тарихда 

гьатнавай жуьредин триколор 
хкажна. Гьа и йисан 22-август-
диз РСФСР-дин Верховный 
Советди «РСФСР-дин милли 
пайдах тестикьунин ва ишле-
мишунин гьакъиндай» къарар 
кьабулна. 2000-йисан 25-де-
кабрдиз РФ-дин Президент 
Владимир Путина «Россиядин 
Федерациядин Государстводин 
Пайдахдин гьакъиндай» Феде-
ральный закондал къул чIугуна. 
Адал асаслу яз, Россиядин Го-
сударстводин Пайдах лацу, вили 
ва яру рангарикай ибарат жезва.   

Даш АЛИЕВ

25-августдиз Ахцегь райадми-
нистрациядин активдин нубатдин 
совещание Ахцегь муниципалитет-
дин кьил Осман Абдулкеримован 
регьбервилик кваз кьиле тухвана.

- Алай вахтунда коронавирусдин 
инфекцияди кьил хкажуни чак къала-
булух кутазва,-  башламишна Осман 
Магьмудовича вичин рахунар. - Ма-
скайринни бегьлейрин режим зайиф 
хъувуникди республикада ва район-
дани азарлуяр гзаф хьанва. Накь, ан-
жах са суткадин къене Махачкъалада 
тади куьмекди 98 кас больницайрив 
агакьарна. 25-августдин делилралди, 
Ахцегь районда коронавирусдик 128, 
пневмониядик 85 ва ОРВИ-дик 208 
кас азарлуяр (азардин мукарин, яни 
очагрин 151-дакай 63 райцентрда) 
ава. Абурукай 85 ЦРБ-дин стацио-
нарда ва 336 кас амбулаторныйдаказ 
сагъар хъийизва…

Школаяр кIелунин цIийи йисаз 
гьазурунин месэладай гаф райадми-
нистрациядин кьилин заместитель 
Вадим Агъасиева къачуна. Ада къейд 
авурвал, райондин школаяр 1-сентяб-
рдиз аялар кьабулиз гьазур я. 24-ав-
густдиз чун, РУО-дин начальник 
Алмас Гьажиев ва районда гигиена-
динни эпидемиологиядин Центрдин 
кьилин духтур Имран Къазихановни 
галаз школайриз фена, анра кIелунин 
цIийи йисаз гьазур хьунин, кьилди 

къачуртIа, пищеблокар авай гьал ва 
1-сентябрдилай сифтегьан классрин 
аялар пулсуздаказ чими тIуьнралди 
таъминариз хьунин месэлаяр ах-
тармишна. Малум тирвал, РФ-дин 
Президентдин тапшуругъдалди, 
2020-йисуз РФ-дин субъектриз 
куьмек яз 22 миллиард манат пул 
ахъайнава. Аялар азардикай хуьн 
патал школайриз термометриярни 
дезинфекциядин къаришмаяр къа-
чун патал райадминистрациядай 98 
агъзур манат пул ганва... 

Налогар кIватIунин ва ОКС-дин 
месэладай гаф экономикадин отдел-
дин начальник Фарида Агьмедовади 
къачуна. «Районда муьжуьд вацран 
налогрин пландин тапшуругъар 
эменнидай 47 ва чилин налогдай 
91 процентдин тамамарнава. И жи-
гьетдай зайиф гьалар Ахцегьрин, 
Хуруьгрин, КьакIарин, Смугъулрин, 
Цуругърин ва Ялахърин СП-ра ава. 
ГНИ-дин делилрай, къенин йикъ-
алди районэгьлийри чпел алай 22 
миллиондикай 3 миллионни 243 
агъзур манат (14%) транспортдин 
налогрин буржар вахганва. 

Эхирдай Осман Магьмудовича 
алатай совещанидал СП-рин кьи-
леризни идарайрин руководителриз 
гайи тапшуругъар кьиле тухузвай 
гьал ахтармишна. Чпин къуллугъдин 
везифайрив жавабдарсузвилелди 
эгечIзавайбуруз туьгьмет авуна. 

Ахцегьрин машгьур му-
зейда, советрин девир-
дин залдин цлак, виче-

лай дагъви дишегьлидин гуьрчег 
къамат килигзавай надир халича 
ква. Ватандин ЧIехи дяведин 
иштиракчи, Дагъустандин искус-
ствойрин лайихлу деятель, хали-
чайринни гамарин зурба устад, 
женгеррин са жерге шабагьрин 
сагьиб ва дяведилай гуьгъуьниз 

яратмишунин ислягь зегьметдай 
«Знак почёта» кьве орден къазан-
мишнавай Хадижат Юсуфовна 
Султановадин тIвар прикладной 
(практикадин метлебдин) искус-
стводин алемда машгьур я. Ада 
яргъал йисара агалкьунралди 
Дербентдин гамар храдай фа-
брикадин кьилин инженервиле 
кIвалахна, коллективдин арада 
кьетIен гьуьрмет ва автори-

тет къазанмишна. 1977-йисуз 
рагьметдиз фейидалай кьулухъ 
фабрикадин коллективди, Ха-
дижат хьтин ватанперес халис 
инсан гунай Ахцегь жемятдиз 
кьетIен гьуьрметдин лишан яз, 
Х.Султановадин шикил авай на-
дир халича багъишна.

Хадижат 1914-йисуз Ахцегьа 
зегьметкеш, медени чIехи хизан-
да (ина ирид аял чIехи жезвай) 
дидедиз хьана. Сар чуьхуьнин, 
регъенай ягъунин, абурукай чах-
райралдини тупIучIралди гъалар 
авунин, абур гьар жуьре рангариз 
вегьинин ва ахпа гам-халича хру-
нин кIвалахар Хадижатаз гъвечIи 
чIавалай кIвале акуна таниш тир. 

МУКЪАЯТ ХЬУХЬ: КОРОНА-
ВИРУСДИ КЬИЛ ХКАЖЗАВА!

ХАЛИЧАЙРИН УСТАД

РОССИЯДИН КЬИЛИН ЯРЖАРИКАЙ САД

Решением Собрания депутатов 
сельского поселения муниципального 
образования «село Хнов» № 12 от 23 
июня 2020 года были назначены выбо-
ры депутатов Собрания депутатов МО 
«село Хнов» Ахтынского района на 13 
сентября 2020 года. Зарегистрирован-
ными по указанному избирательному 
округу на 23 августа 2020 г. остаются 
одиннадцать кандидатов.

В соответствии с пунктом 4 ста-
тьи 45 Закон Республики Дагестан от 
06.07.2009 № 50   «О муниципальных 
выборах в Республике Дагестан» - если 
ко дню голосования в одномандатном 
(многомандатном) избирательном 
округе число зарегистрированных 
кандидатов окажется меньше установ-
ленного числа депутатских мандатов 
или равным ему, либо если в едином из-
бирательном округе будет зарегистри-
рован только один кандидат, список 
кандидатов или не будет ни одного за-
регистрированного кандидата, списка 
кандидатов голосование в таком из-
бирательном округе по решению соот-
ветствующей избирательной комиссии 

откладывается на срок не более трех 
месяцев для дополнительного выдви-
жения кандидатов, списков кандидатов 
и осуществления последующих изби-
рательных действий, за исключением 
случаев, предусмотренных частью 6 
настоящей статьи.

Учитывая вышеуказанное требова-
ние закона и в соответствии с пунктом 4 
статьи 45 Закона Республики Дагестан 
от 06.07.2009 № 50 «О муниципаль-
ных выборах в Республике Дагестан» 
участковая избирательная комиссия № 
0132 решила:

1. Отложить голосование по 
выборам депутатов Собрания депута-
тов сельского поселения «село Хнов» 
Ахтынского района для дополнитель-
ного выдвижения кандидатов и осу-
ществления последующих избиратель-
ных действий на 1 ноября 2020 года.

2. Опубликовать настоящее ре-
шение в районной газете «Новый мир».

Председатель  комиссии                                                               
З.К.АГАЕВ

Секретарь  комиссии                                                                  
М.С.МАМЕДАГАЕВ

УЧАСТКОВАЯ ИЗБИРАТЕЛЬНАЯ КОМИССИЯ
ИЗБИРАТЕЛЬНОГО УЧАСТКА № 0132

С ПОЛНОМОЧИЯМИ МУНИЦИПАЛЬНОЙ ИЗБИРА-
ТЕЛЬНОЙ КОМИССИИ СЕЛЬСКОГО ПОСЕЛЕНИЯ «СЕЛО 
ХНОВ» АХТЫНСКОГО РАЙОНА  РЕСПУБЛИКИ ДАГЕСТАН

 РЕШЕНИЕ
23 августа 2020 года                                 № 21

 ОБ ОТЛОЖЕНИИ ГОЛОСОВАНИЯ НА ВЫБОРАХ 
ДЕПУТАТОВ СОБРАНИЯ ДЕПУТАТОВ  СЕЛЬСКОГО 

ПОСЕЛЕНИЯ «СЕЛО ХНОВ»

МИЛЛИ СЕНЯТКАРВАЛ

 Дашдемир ШЕРИФАЛИЕВ

 Хипехъанвилихъ галаз алакъалу тир гам-халича хрунин 
сеняткарвал дуьньяда лап сифте искусствойрикай сад я. Дер-
бентдилай, Самур дередилай Ипекдин ЧIехи рехъ физ хьуникди 
чинра и сеняткарвили цуьк акъудна. Дагъвийрин яшайишда рух, 
пIартIал чилик-кIвачерик вегьизвайтIа, халкьдин тарих, культура, 
ацукьун-къарагъун маналу нехишралдини къаматралди суьретла-
мишнавай гам, халича, сумах халкьдин яратмишунин багьа ядигар 
хьиз (гьакъикъатдани гьакI я) тир. Абур къадирлувилелди аялдин 
кьепIинал, кпIуник вегьин, чарасуз жигьиз яз сусав вугун, кIвалин 
гуьзел имарат яз цлак кутун ва багьа пишкеш патал ишлемишдай. 
Бубайрин баркаллу адетар хуьзвай пара чкайра гилани гьакI я.

Виликрай урус хуьруьн кIвалера вичел ксуз жедай чIехи пич 
ва гьаятда цин къую хьиз, лезгийрин яшайишда гам-халича ва 
абур храдай тарар (станок) чарасуз лишанар тир. Абуру майишат-
дин туькIвейвилин ва хизандин агьваллувилинни меденивилин 
гьакъиндай шагьидвалзавай.  Халкьдин гъилин-тупIун квахьза-
вай милли сеняткарвилин бегьер тир хъсан халичадиз исятдани 
еке къимет ава, амма ам храдай устIарар, гьайиф хьи, саки амач. 
Дуьньяда халкьарин лап къадим ва надир и сеняткарвал, милли 
искусство, гьайиф хьи, алай вахтунда квахьунин къурхулувилик 
ква. ЯтIани, рикIиз тессели гузвай хьтин хъсан кар ам я хьи, гам-
халичайрал ашкъилу бязибур бубайрин и сеняткарвилел чпиз 
бизнес ийиз алахъзава.  

ДИСПАНСЕРИЗАЦИЯ ВОЗОБНОВЛЯЕТСЯ!

Гуьгъуьнай са кьадардин руш яз 
диде Къанитатахъ ва бадедихъ 
галаз а кIвалахар вичини ийиз 
хьана. Зигьинлу, дирибаш рушаз 
абуру чпин тежриба, сеняткарви-
лин сирер чирзавай. Буба юсуф 
лежбер тир. ЧIехи хизандиз фу 
гун патал ам, гъилер къабарла-
миш хьана, пакамлай няналди 
чуьлда жедай. 

1930-йисуз Ахцегьрин чеш-
нелу мектебдин 10-класс агал-
кьунралди куьтягьна, Хадижат, 
халичайрин гьазур устIар яз, Ах-
цегьрин  гамар храдай фабрикада 
кIвалахал кьабулна. 1942-йисуз 
немсерин чапхунчийри Кавказдал 
гьужумар ийизвай лап четин вя-
деда ватанперес руьгьдин дагъви 
рушавай таяр-туьшерихъ галаз 
секиндиз халича храз ацукьиз 
хьанач, ам гуьгьуьллувилелди 
фронтдиз фена. 1945-йисуз ху-
рудал женгеррин орденарни ме-
далар алаз ва коммунист яз (ком-
партиядин жергейриз ам армияда 
кьетIен викIегьвиляй 1944-йисуз 
кьабулна) хайи ватандиз хтана, 
Ахцегьрин  гамар храдай фа-
брикада вичин зегьметдин чка 
хкьуна. Амма хизандин гьалари, 
кьисметди Хадижат Дербент ше-
гьердиз акъудна. 1945-йисалай 
ана коврово-сбытовой базадин 
кьилин инженервилин ва 1961-йи-
суз Дербентда  гамар храдай фа-

брика кардик кутур  сифте йикъ-
алай адал и карханадин кьилин 
инженервилин жавабдар къуллугъ 
ихтибарна. Санлай пешекарвилин 
и хиле милли сеняткарвал хуьз ада 
30 йисалай артух девирда чешне-
лувилелди кIвалахна. 

Экономикадин жигьетдай 
хъсан къазанжийрин, вишералди 
пешекарар авай чIехи карханадин 
кьилин инженервиле кIвалахиз 
Хадижат Султановади, гъилелди 
гам-халича хрунин вири сирерай 
тамамвилелди кьил акъатнавай 
устад пешекарди (устадвилин 
дережа хкажун патал ада Мо-
сквада махсус курсар куьтягьна), 
жегьил устIарар вердишарунин, 
акъудзавай продукциядин ери 
хъсанарунин, ассортимент гегьен-
шарунин ва санлай республика-
дин художественный прикладной 
искусство вилик тухунин карда 
еке зегьмет чIугуна ва а зегьмет-
ди вичин бегьерни гана. Кьилди 

къачуртIа, фабрикада гъилелди 
хразвай 80 процентдилай виниз 
чIичI авай халичаяр экспортдиз 
рекье твазвай ва абуру гьар жуьре 
выставкайра кIвенкIвечи чкаярни 
кьазвай. 

Вичин кьилин везифайрилай 
алава, Султановади халичайрин 
художественный рекьяй лап вини 
дережадин гзаф кьадар цIийи 
эскизар, шикилар, чешнеяр ярат-
мишна, ва абур чIичIин надир 
халичайра гьатна.  Хадижатан, ме-
села, «Ахцах», «Гуьней», «Шал-
буздагъ», «Мурад», «Бадедин 
хтар», «РикIин нурар» тIварар 
алай халичаяр а макъамда вири-
бурун мецел алай. Султановадин 
чешнейра декоративный милли 
нехишринни геометриядин фигу-
райрин, къушаринни гьайванрин 
куьмекдалди хайи тIебиатдин 
гуьзел шикилар аквазва. Сад-
садав кьур элементринни кутугай 
рангарин эсерлу композицийрин 
яратмишунри пешекарар гьей-
ранарзавай. Абуру Дербентдин 
фабрикадин продукция дуьньядин 
лап хъсан халичайрин чешней-
рин жергеда твазвай. Гьелбетда, 
им лап еке агалкьун ва гьа са 
вахтунда Хадижат Султановадин 
зегьметдиз виниз тир къимет тир.

Агалкьунрикай рахайтIа, ан-
жах са 1968-йисуз Султановади 
ДАССР-дин художественный Со-
ветди тарифуналди тестикьарай 

6 шикил-чешне яратмиш-
на. 1958-йисуз Хадижатан 
зегьметдин пай квай Дагъу-
стандин гъилин кIвалахдин 
халичаяр Брюсселда Вири-
дуьньядин выставкада къи-
зилдин медалдиз ва 1967-йи-
суз Лейпцигда Халкьарин 
арадин ярмаркада къизилдин 
медалдиз ва Лейпцигдин 
ярмаркадин махсус Диплом-
диз лайихлу хьана. Аква-
дай хьтин агалкьунрикай 
сад Хадижат Юсуфовнади 
1960-йисан апрелдиз Мо-
сквада Дагъустандин ис-
кусстводин ва литература-
дин декадада иштиракун 
хьана. И жигьтетдай адаз 
КПСС-дин Дагобкомдин, 
Верховный Советдин Пре-
зидиумдин ва Министррин 
Советдин патай ганвай Чух-
сагъулвилин чар ава. 

Къейдин, чешнелу пе-
шекардин яргъал йисарин 
гьакъисагъ зегьмет Гьуку-

матди «Знак почёта» кьве ор-
дендалди (1951 ва 1966-йисара 
гана), «ДАССР-дин прикладной 
искусствойрин лайихлу деятель» 
гьуьрметдин тIвар гуналди (1960) 
ва гьукуматдин дережадин са жер-
ге Гьуьрметдин грамотайрални 
кьиметлу пишкешралди къейдна. 
Къуллугъдин везифаяр Хадижата, 
суварин ва ял ядай йикъар тал-
гьана, гьамиша общественный 
ва партийный кIвалахрихъ галаз 
санал ийиз хьана. Муьжуьд йисуз 
Дербентдин гамар храдай фабри-
кадин партбюродин секретарвиле 
хьайи ам са шумудра КПСС-дин 
Дербент горкомдин пленумдин 
членвиле, горсоветдин депутат-
виле хкяна.

Вичин уьмуьрдин эхирим-
жи йикъаралди (ам 1977-йисуз 
рагьметдиз фена) Х.Султановади 
хкянавай пешедиз вафалувал къа-
лурна. Адан женгинин ва зегьмет-
дин рехъ акьалтзавай несил патал 
Ватандиз къуллугъунин чешне я.

ХАЛИЧАЙРИН УСТАД
1←

Я жуван, я масадан анжах 
са гафарихъ инанмиш же-
мир. Крариз килиг, крарихъ 

инанмиш хьухь.
И ва я маса инсандихъ галаз гуь-

руьшмиш ва я дуст хьайила, жуваз 
жедай ваъ, гьадан хийир-менфятдикай 
фикир ая.

Л. ТОЛСТОЙ.
      Уьлкведин законриз сифтени-

сифте кьиле авай пачагь вич табий 
хьун, абурал вичи амал авун лазим я. 
Пачагь законар хуьнал атайла зайиф 
яз хьайила, законар чIуруналди ада 
властни чIурзава, гъилик квайбурун 
патай гьуьрметни квадарзава.

М. ЩЕРБАТОВ.

      Хъсан хизан туькIуьрун патал 
анжах са кIанивал тIимил я. ЧIехи ду-
ствални герек я. Килигайла, чеб-чпиз 
кIанзавай хьизни аквада, амма уьмуьр, 
хизан тешкилиз алакьзавач. Хизан 
патал женг чIугуна кIанда.

А. КОРНЕЙЧУК.
      КIанивал инсандиз хас я; эгер 

нихъ ихьтин гьисс авачтIа, анжах са 
руфун тухарунини ксуз-къарагъуни 
ахьтинди гьайванрин юлдашдиз эл-
къуьрзава.

СААДИ.

 НЕ ДОПУЩЕНО К ВВОЗУ В РОССИЙСКУЮ ФЕДЕРАЦИЮ 
СВЫШЕ 435 ТОНН ПОДКАРАНТИННОЙ ПРОДУКЦИИ

Марина МУРСАЛОВА,
начальник отдела карантин-

ного  фитосанитарного контроля 
на Госгранице  РФ 

В период с 1 по 31 июля теку-
щего года Управлением Россель-
хознадзора по Республике Дагестан 
на складе временного хранения 
«ВИАДУК» был пресечен ввоз на 
территорию Российской Федерации 
из Азербайджанской Республики, 
Исламской Республики Иран и 
Грузии двадцати четырех партий 
подкарантинной продукции с вы-
соким фитосанитарным риском. Ос-
нованием для задержания  стало  за-

ключение  дагестанского филиала 
ФГБУ «ВНИИКР», подтвердившее 
факт выявления в продукции ка-
рантинных вредных организмов: 
в черешне, персиках, нектаринах, 

яблоках и сливе –восточной плодо-
жорки, в томатах – томатной моли, 
перце – западного цветочного трип-
са, абрикосах и персиках – восточ-
ного мучнистого червеца. Общий 
вес подкарантинной продукции 
составил 435,3 тонны.

Своими действиями владельцы 
грузов совершили административ-
ные правонарушения, администра-
тивная ответственность за которые 
предусмотрена статьей 10.2 КоАП 
РФ об административных право-
нарушениях. Ввоз подкарантин-
ной продукции на территорию РФ  
был запрещен.

ФЕСТИВАЛЬ КЬИЛЕ ФЕНА
Ражаудин СУЛЕЙМАНОВ

7-августдилай 15-августдалди Махачкъалада фольклордин ва 
адетдин медениятдин  халкьарин арадин «Горцы-2020» фестиваль 
кьиле фена. Иниз  Россиядин 15 региондин ва  къецепатан 7 уьлкве-
дин векилар атанвай. И мярекат 2004-йисалай инихъ тухузвайди я. 
Ам 2012-йисалай ЮНЕСКО-дин фольклордин международный про-
ектрин календарда гьатнава. Чи уьлкведин халкьарин музыкадин 
культура девлетлуди ва надирди я. Фестивалдин иштиракчийрихъ 
куьрпедин кьеб эчIягъдайлани, векь ядайлани ва маса кеспияр ийи-
дайлани тамамариз хьайи чи халкьдин яратмишунрик шерик жедай 
мумкинвал хьана. 

Коронавирусдин пандемия себеб яз, и мярекат цIи сифте сеферда, 
тамашачияр галачиз тешкилна. Амма инсанар адаз Интернетдай ва 
республикадин телеканалрай килигна. Фестивалда Ахцегь, Докъуз-
пара ва Мегьарамдхуьруьн районрин ашукьарни сегьнедиз экъечIна. 
Абуру тамашачияр чпин алакьунралди гьейранарна. Шаксуз, и жуь-
редин мярекатра адан иштиракчийри чи республикадин халкьарин 
музыкадин яратмишунрилай гьевес къачузва.

З.ГЬАМЗАЕВА

Баркаллу крарик кьил 
кутунвай дестеди Дер-
бент шегьердин кьил 

Хизри Абакаровавай коронави-
русдин пандемиядин вахтун-
да азарлуяр сагъардайла, чеб 
хаталу и азар акатна кечмиш 
хьайи Дагъустандин духтурриз 
памятник эцигун тIалабна. Ада 
месэладин тереф хвена. Автор 
РФ-дин лайихлу, Дагъустандин 
халкьдин художник, Россиядин 
художествойрин Академиядин 
член-корреспондент Шариф 
Шагьмарданов я. Памятник гуьг 
рангунин гранитдин дестек-
дал акъвазнавай буьруьнждикай 
гьазурнавай духтурдин кIалуб 
жеда. Къерехрал къизилдин гьар-
фаралди рагьметлу духтуррин 
тIварарни фамилияр кхьида. Лап 
мукьвара монумент шегьердин 
паркарикай сада эцигда.  

ДУХТУРРИЗ 
ПАМЯТНИК ЭЦИГДА

Ф.Ю.БАЛАБЕКОВ,
директор Магарамкентского 
филиала ТФОМС РД                 

В связи с улучшением эпи-
демиологической обста-
новки и поэтапным сня-

тием ограничительных мер, связан-
ных с распространением COVID-19 
профилактические медицинские  
осмотры и диспансеризация стали 
вновь доступны для взрослого на-
селения за исключением граждан 
в возрасте 65 лет и старше, а также 
лиц из групп риска, имеющих 
хронические заболевания бронхо-
легочной, сердечно-сосудистой и 
эндокринной систем. Они могут 
пройти  диспансеризацию  только 
после полного снятия  ограничений 
и устранения рисков распростране-
ния коронавирусной инфекции.

Напоминаем, что профилакти-
ческие  осмотры можно проходить 
ежегодно, лица в возрасте от 18 до 39 
лет могут проходить углубленный  
диспансерный осмотр 1 раз в три 
года, старше 40 лет ежегодно.

С прошлого года  процесс  про-
хождения  диспансеризации стал 
удобен: ее можно пройти не только в 
рабочее, но и в вечернее время после 
18-00 ч., а также по субботам, граж-

дане от 40 лет  в день прохождения 
диспансеризации освобождаются от 
работы, т.е. создаются все условия, 
чтобы  Вы  могли пройти диспан-
серизацию. В медицинских орга-
низациях соблюдены все меры  для 
защиты  посетителей от заражения.

Уважаемые граждане! Призыва-
ем Вас уделить внимание собствен-
ному  здоровью, не игнорировать 
приглашение на  профилактические 
медосмотры  или диспансеризацию!

Если у Вас возникли вопросы, 
обращайтесь за разъяснениями в 
страховую медицинскую органи-
зацию, номер которой указан на 
обратной стороне страхового ме-
дицинского полиса  или на телефон 
горячей линии Магарамкентского 
филиала ТФОМС РД: 55-18-28.

КАМАЛДИН
ХАЗИНАДАЙ

ПУД ИУДА БЕЛОРУССИЯДИН ТАМА
ЖУРНАЛИСТДИН КЪЕЙДЕР

Н.А.ГЬАЖИЕВ,
зегьметдин ветеран,
журналист

(Эвел 32,33,34-нумрайра)

1998-йисуз Россияда дефолтда 
хьана. Кьвед-пуд варцара я мажи-
бар, я пенсияр гун тийиз, инсанар 
еке кIевера гьатзава. Алакьдай 
кьван зиянар вири гана, вич акьул-
дин банкрот хьана – властдай 
экъечIдай фикирдал къвезва уь-
лкведин сифте регьбер – адаз ак-
вазва: икI амукьайтIа, крар чIуру 
я. Цаварин къуватри эхирдай адаз 
акьул гузва – Б.Ельцина вичин 
чкадал къведай камаллу касдин 
тIвар кьазва. РФ-дин Президент 
В.Путинакай жезва.

Адан хиве чкIана кIвачел 
акъваз тежезмай уьлкве гьатна. 
Хьайи крар тикрар хъувун, дерин-
ра гьахьун герек авач – кьилинди 
уьлкве кIвачел ахкьалтун хьана. 
Дегишвилерни уьмуьрда малум 
жезва: производстводал чан, 
армия вичин лайихлу дережадиз 
хтун, офицервилин къуллугъдин 
кесер хкаж, международный дере-
жадани чи уьлкве гзафбурун патай 
гьуьрмет авайди хьун. Ибуру ге-
лежегдик умуд кутаз куьмекзава.

Амма нукьсанар, наразивилер 
арадал гъизвай крар Россиядин 
уьмуьрда гзаф амукьзава, сергьят-
суз чуьнуьхунарни тарашунар са-
низни фенвач. Уьлкведа 20 милли-
он кесибар авайди официальный 
госстатистикади къейдзава. Ибур 
кесибар я, амма къекъверагар (ни-
щие) садани гьисабзавач, абурни 
тIимил авач эхир! 

Президентдиз вичин кIвалахда 
куьмекзавайбурулай манийвал 
гузвайбур гзаф я. Гьавиляй уь-
лкведин Гьукуматдин са пай 
дегишна, цIийи хъувунва. Консти-
туцияда дегишвилер-цIийивилер 
тун патал меслятдин комиссия-
ди кIвалахзава. Гьа са вахтунда 
халкьдин руьгьдин (духовный) 
игьтияжар тамамарунин, рази 
авунин кардани нукьсанар гзаф 
амукьзава. Культурадиз гузвай 
фикир тIимил хьанва.

Халкьдин, уьлкведин уьмуьр-
да культуради кьазвай чкадикай, 
метлебдикай куьрелди лугьун 
четин кар я. Им общественный 
сознаниедин лап важиблу паяри-
кай сад я. Культуради общество-
дин сихвал, садвал, мягькемвал 
тайинарзава; ам обществодихъ, 
уьлкведихъ хъсан гележег хьунин 
замин я. Россияди вири дуьньядиз 
виш йисар идалай вилик культура-
дин кьакьан дережадин чешнеяр 
гзаф ганва – гьам литературада, 
музыкада, гьамни яратмишунрин 
амай вири хилера.

Амма къе Россиядин культура 
ва искусство авай гьал къалабу-
лух кутазвайди хьанва. Адет яз, 
уьмуьрдин са хиле гьалар пис я 
лагьайла, фикирдиз финансар, 
Гьукуматдин патай куьмек тахьун 
къведа. Ина акI туш, культурадин 

хилез еке пулар, такьатар ахъай-
зава. Чпелай залпанд алатнавай 
культурадин, искусстводин дея-
телри, чиновникри кинопроиз-
водствода, сегьнейра къиметсуз, 
эдебсуз шейэр арадал гъизва. 
Кинойра ягъунар-кьиникьар, 
ивияр-мейитар, гуж гъалибун, 
къакъудун-тарашун, месин сегь-
неяр хейлин артух хьанва.

Телевидениедикай рахаз 
кIанзамач, инаг яд ктIана ни къа-
чунвай вир хьиз ава. Гьи канал 
кутуртIани (тек-бир «Культура» 
хьтин каналар квачиз) гьа кинойра 
авай шикилар тикрар жезва, абур 
бязибурун хсусият хьанва. Гьа са 
чинар-суьретар, са ксар – Мала-
ховар, Галкинар ва икI мад. Пере-I мад. Пере- мад. Пере-
дачаярни тикрар жезвай, эдебсуз 
гьа садбур – «Давай поженимся», 
«ДНК», «Пусть говорят»… Гьаф-
теда 6 юкъуз А.Малахов экранда 
ава. «Секрет на миллион», «Рус-
ское лото», «Мужское, женское» 
хьтин передачаяр ва хейлин маса-
бур абурун жергедай я. Марифат, 
эдеб садахъни авач. Инсандин 
чIуру инстинктарни гьашерви-
лер, нефс къати авунилай гъейри, 
са метлебни абурухъ жезвач. 
Сегьнедин попса, эстрададин 
«шоуменар» чеб чпин ихтиярда 
ава. Я государстводин, я обще-
ственностдин патай гуьзчивал 
авач. Сагълам цензура (гуьзчивал) 
гьамиша герек я. Малахован вац-
ран мажиб 50 агъзур доллардилай 
виниз (350 агъзур манат) я, амай 
попсаярни эстрадникар фадлай 
вири миллионерар хьанва. Власт-
да авайбурун кьилиз гьич фикир 
къвезвач: вучиз сегьнеда авай 
клоунризни тупунихъ галтугзавай 
футболистриз къвезвай къазанжи-
яр, гузвай пулар инженеррилай, 
духтуррилай, муаллимрилай 50 ва 
адалайни артух сеферра гзаф я?!

Зегьмет, общество патал ге-
реквал ва менфятлувал чилни 
цав я эхир! Телевидениедин куь-
мекдалди вири уьлкве дебилриз 
(кIамайриз) элкъуьрзава, кьа-
сухдай хьиз халкьдин руьгьдин 
дережа агъузарзава. Г.Грефа Вал-
дайский форумдал гайи теклиф 
– халкьдиз культура гун герек 
авач, вучиз лагьайтIа ам идара 
авун чаз четин жеда – уьмуьрдиз 
кечирмишзавай хьиз аквазва. 
Телевидениедин сергьятсуз ама-
лар акурла куьгьне са шиирдин 
цIарар рикIел хквезва:

Четвертые сутки
 пылают станицы,

Горит под ногами 
родная земля.

Не падайте духом, 
поручик Голицын,

Корнет Оболенский, 
налейте вина!

Спортда вуч жезва? Допинг-
дилай алава ина къенепатан азар 
ава, вири пулдилай аслу хьанва. 
Гьадахъ вири маса гузва. Между-
народный акъажунра кьуршахар 
кьунай ва спортдин маса жуьрей-
рай лайихлуди, кар алакьдайди 
туна пул гвайди вилик физва. Пул 
кьилин аргумент (делил) хьанва. 
Гьа ихьтин гьалар хоккейдани 
ава. Советрин девирда хоккейдай 
олимпийский чемпионар хьайи 
В.Фетисова, И.Ларионова гьайиф 
чIугваз, къалабулух кваз къенин 
хоккейда авай гьахъсуз амалрикай 
лугьузва.

Аялрин хоккейда вири ачухдиз 
пулди гьялзава, ни пул гайитIа, 
гьадан аял гележег авай команда-
дик кутазва. Алакьунар аваз пул 
гуз тежезвайбур спортдайни кваз 

акъатзава. Им къе обществода 
ачух, виридаз чизвай гьал хьанва. 
Ида хъсан нетижадал гъин тийи-
дайди чир хьун, гьисс авун лазим 
я. Культурадиз, спортдиз чи уь-
лкведа хейлин пулар гузва, амма 
абур файдасуз квахьзава. Абур 
кьилдин ксарин, гьа рекьерай 
чиновникрин жибинриз физва.

Культурадин гзаф деятелри 
уьлкведихъ культурадин рекьяй 
дуьзен стратегия хьун герек я лу-
гьузва. Культурадиз талукь цIийи 
закон чарасуз тирди тестикьзава. 
Культура пешекар тушир, къуру-
луш чин тийидай дуьшуьшдин 
ксарикай михьун герек я. И рекьяй 
кадрияр гьазурун ва желбун важи-
блу я. Гьа инани государстводин 
политикада еке гъалатIар ава. 
Режиссер Н.Бурляева тестикьза-
вайвал, минкультурадин къвалав 
гвай общественный Советда вичи 
кIвалахзавай эхиримжи вад йисан 
къене адаз акунва: культурадиз ру-
ководство гузвай чиновникрин 95 
% культурадикай яргъа ва адакай 
хабар авачирбур я. Абур гьазурза-
вай къайда чIуруди я. 

Аквазвай гьаларай, инани 
вири месэлаяр пулди гьялзава. 
Садра ам кадрияр хкязавай къай-
дадиз килигиз минкультурадиз 
къвезва. Комиссиядал 30 кас ракъ-
урнава, 25-30 йисарин яшра авай 
жегьилар. Садав суал вугузва: 
XIX асирдин Россиядин шаиррин 
тIварар лагь! Са жавабни авач, 
къах я. Кьвед лагьайдавни и суал 
вугузва – гьа са нетижа, жаваб 
авач. Гьа ихьтин гьалар ава къе 
Россиядин гьакъикъатда.

Культурадиз куьмек, фикир 
герек я, вучиз лагьайтIа Н.Гоголя 
лагьайвал, девир инсандин руьгь 
патал лап чIехи женг физвайди 
хьанва. Руьгь набут касдикай я 
вичиз, я обществодиз са хийирни 
жедач. Россияда аялринни же-
гьилрин киностудияр тергнава, 
вири кинематограф акциониро-
ватзавай, приватизироватзавай 
указ гьазурнава, хсусиятда тваз 
кIанзава. Еке гъалатI я. «Кино хсу-
сиятда тун бомба хсусиятда тур 
хьтин кар я. Вучиз лагьайтIа, кино 
вич бомбадилайни еке идеология-
дин яракь я», – лугьузва режиссер 
Н.Бурляева. Ам гьахълу я.

Библейский иудади 2000 йис 
идалай вилик Иисус 30 серебре-
никдихъ (пул) маса гана. Римский 
прокуратор Понтий Пилата ам ха-
шуниз (крест, распятие) акъудна. 
ХХ асирда тамара ацукьна СССР 
чукIурай, гьа системади вичи туь-
ретмишай, пуд иудади славянский 
алем гьихьтин чкадал гъанватIа 
аквазва: стхавилин миллетрин 
арада къиж, душманвал, сад садал 
гъезеблувал, государствойрин 
арадани ихтибарсузвал гьатнава.

Ханвай къаб кухкIур хъувун 
четин я. Халкьдин зигьиндай 
(память) свал атана, хер деринра 
гьатнава. Бязибуру «чун Украи-
надихъ галаз мус баришугъ хъи-
жеда?» – лугьузва. Низ гьикьван 
кIан хьайитIани, мукьварин кар 
им туш. Умуд кутаз жезвай са де-
лилни арадал алач. Къузгъунрин 
гъиле гьатнавай пехъ хьиз, ам вич-
ни къе къузгъундин гуьнгуьниз 
атанва. Кьенвайбурун руьгьериз, 
кIарабриз ивидай хьанвай кIуф 
ягъиз, чеб чпел гъезеблу я. Къе 
им абурун сенят хьанва. Западдин 
демократиядин патай славянриз 
пишкеш. Са пак хиял-фикирни 
амач. Вири чIулав, мичIи, жегьен-
немдиз ухшамиш хьанва.   

И йикъара яшлу шаир, мухбир, 
чIехи хизандин кьил Абдуллаев 
Дагълар Агъамович рагьметдиз 
фена.

Лезги кIелзавайбуруз ам Кье-
хуьл Дагълар — литературадин  
ла кIаб (тахалус) алазни чида, гьикI 
хьи, адан сифте эсерар гьа и тIвар 
алаз акъатна. Ахцегь райондин 
“ЦIийи дуьнья”, республикадин 
“Коммунист” газетриз ва маса из-
данийризни.

Д.А.Абдуллаев Ахцегь район-
дин Кьехуьлрин хуьре 1933-йи-
суз дидедиз хьана. Ина сифтегьан 
мектеб, Ахцегьа юкьван школа, 
Буйнакскда профтехучилище, Мо-
сквада Литературадин институт 
акьалтIарна.

Гзаф йисара республикадин “Коммунист” газетда ва Лезги ра диода 
журналиствиле кIва лахна.

Адан къелемдикай шиирринни поэмайрин “Чанахда варз”, “Фики-
рар”, “Гатфарин чил”, “Сирнавзавай булутар”, “ЦIикьвед варз”, “Кьве 
булах” лезги чIалал ва Москвада 1967-йисуз урус чIалал “Дагъдин 
ре кьер” ктабар, цIудралди очеркарни фельетонар, рекьерин къейдер, 
зарисовкаяр, суьгьбетар хкат на. 

Д.Абдуллаев РФ-дин писателрин ва журналистрин Союзрин 
член тир. Адан зегьмет “Зегьметдин ветеран” медаль, маса шабагьар 
гуналди къейднава.

Шаир алатай асирдин 80-йисарилай инихъ вичин ватанэгьлияр куьч 
хьанвай Мегьарамдхуьруьн райондин Гилийрин хуьре яшамиш жезвай.

Чна рагьметлудан хизандиз, мукьва-кьилийриз, вири багърий-
риз башсагълугъвал гузва. Шаирдин тIвар чи рикIера гьамишалугъ 
амукьда.

Райондин «ЦIийи дуьнья» газетдин 
редакциядин коллектив

                        ВЕСИ
Уьмуьр затI я, дегьне вацI хьиз авахьдай,
Булахар хьиз, дердияр къвез акахьдай.
Бязи йикъар ви тарихда амукьда,
Са бязибур гьакI атай хьиз хкахьда.

Кам вегьирла кIвачин кIаник килиг вун,
КIеви ятIа накьвар вун ярх тежервал.
Чира мензил жигъиррин жув къекъведай,
Саламатдиз элкъвена мад хквервал.

Зи азиз хва, чир авуна, дустар яхъ,
Дидедин нек хъвазвайбур хуш ксар я.
Къвез-къвез чIехи жеридавай бязибур
Къене агъу авай шуьшед къапар я.

Гьич садрани чир ийимир винелай 
ВацIун дегьне, уьлчмиш ая муркIар хаз.
Хъсанни пис, жуваз ван хьай гафарин
Список яхъ, герек къведа бала ваз.

Зун гьамиша галамукьдач далудихъ,
Физва суруз ваз и веси авуна.
Гзаф кIеве гьатайла, хва, атана
Хъвач зи сурал са жизви кьил чIугуна.

Зи весидин гафар рикIел хкведа,
Ви уьмуьрдиз абур гьар сад къеле я.
Зи зегьметдин нек я за ваз гайиди,
КвадрайтIа ам вал къведайди леке я.

ЗИ УЬМУЬРДАЛ 
РАЗИ Я ЗУН

Зи уьмуьрдал рази я зун,
Кагьраб вичин гъалунал хьиз;
Межлисд юкьвал алай ашукь
Вичин устад гафунал хьиз.

Зи уьмуьрдал рази я зун,
Руш лишанлу тупIалдал хьиз;
Кпул квай яшлу итим
ЦIийиз цвайи кавалдал хьиз.

ХИЯЛДА ЗА МЕСИК 
ЙИФИЗ  

               
Хиялда за месик йифиз,
Ахвари суст ийир кьван:
Кьиникькай куьз кичIе я заз,
Тухуз хьайла тек са чан.

ЦIийи багълар, никIер, салар…
За къумлухра кутуна.
Гъун паталди хуьруьз эквер,
ВацIарлай сим чIугуна.

Пад-пад ийиз рагар-чархар,
Расна шегьре рекьерни.
Москвадихъни хуьр галкIуриз,
ЧIугуна мад симерни.

Абрухъ гала и зи къуват,
ГьакI зи крар, гьакI зи сес.
Жуван ихьтин намус хуьре
Амукьун кеф тушни бес!?

        ХАЙИ ХУЬР  
             
Хайи хуьр, вун куьч хьана
Дагъдай арандиз.
Баябанар элкъуьрна
Багъни бустандиз.

ХъуьтIуьзни кваз суфрадал
Гьар нямет ала.
ЧIакь-пакь ийиз пичина
КIарас цIай ава.

РикIел къвезвай хиялар,
Талгьана тан гьикI.
Куьгьне хуьр зи вилеркай
Карагзава икI:

ЧIехи кимел алама
Бубайрин къванер.
А къванерал элкъвезва
Къе хуьруьн нуькIвер.

ЦIив-цIив ийиз рахазва
Гьа чпин жуьре:
ХъуьтIуьз чи гьал жеда гьикI,
И кьецIил хуьре?
                      
               ***
Са кас фена базардиз
Лам къачуда лагьана.
Дустуни ам, пиян яз,
КIула кьуна хкана.

               ***
Са виш грамм хъвайила,
Пул харж ийиз мерд жеда.
Ахпа мажиб къведалди,
Гьайиф чIугваз перт жеда.

***
Шаир рикIел хкунин лишан яз, агъадихъ чна адан 4-5 шиир 

гузва.
Дагълар АБДУЛЛАЕВ

Д.А.АБДУЛЛАЕВ



                

ВАКАЙ БЕЙКЕФ 
АКУНАЧ ГЬИЧ 

САДНИ
 

(Ахцегьрин ЦРБ-дин 
хирургиядин отделениедин 

медсестра Аликъулиева Синьорадиз)

Пагь, хесетриз икьван хъсан,
Акурди туш ихьтин инсан,

Сабурлувал винедавай,
Акьуллувал бинедавай.

Гъиле рабни памбаг аваз,
Чи уьмуьрда цIийи кваг тваз,
Лап инсанрин инсан я ам.
Сагъламвилиз лейсан я ам.

Бахтавар я, бахтлу хьурай вун мадни,
Вакай бейкеф акунач заз гьич садни.
Уьмуьр патал кьиле физвай женгина,
Вун куркур я сес къати из зенгина!

***
Намус, виждан дегиш тежер къуллугъ я,
Элдин гьуьрмет куьтягь тежер дуллух я,
Нефсни гъил хуьн хазинадин сандух я,
Нефс михьидан гъиле куьлег мягькем 
хьуй!

***
РикI пайзавай сергьятриз,
Мефтер гатаз нянетри,
ЧIал квахьзавай миллетрин,
Къайгъуда бес вуж хьурай?!

РИКI ХАНА
Кас аквазмач гьил къакъажна кIвалахдай,
Са гьуьжеткар меслятдивди чIалахъдай.
Гуж гудайбур хьанва вири,
Еке къванциз талакьдай.

КЕСИБАР, КУЬН 
ВИКIЕГЬ ХЬУХЬ

Кесиб я лугьуз ишел-хвал имир,
Гьич масадаз муьгьтеж жемир,
Жуван абур квадар мийир
Куьн викIегь хьухь, эй кесибар.

Масадак тахсир кутамир,
Вилер аваз буьркьуь жемир,
КIел тавуна къул чIугвамир,
Куьн акьуллу хьухь, кесибар.

ПIапIрус чIугваз, ички хъваз,
Хизан авай гьални такваз,
Къазанмишайд кIвализ такваз,
Куьн ява жемир, кесибар.

Пул акунмаз вилиз,
Ишлемишиз тушир рекьиз,
Зегьметдин дад чин тийиз
КIвал хуьз четин я, кесибар.

Гъуьлелайни тежер рази,
Хизандизни жедай акси,
Нихъ аватIа паб ихьтин дели,
Гьадан язух я, кесибар.

АЗАН КIЕЛА
Сада хьайитIани кIела азан,
Хуьруьв кутур ван хъсан,
Хуьрел алай алуд шейтIан,
Кагьулвалмир жеда хъсан.

Азандин ван алай хуьр
Жедайди я рикIиз чими,
МискIи, имам авай хуьр
Инанмиш хьухь, жеда къени.

Йикъа вад сеферда азан,
КIел авуртIа хуьре жуван,
Хуьрелай алатда агь, яман,
Завал алудиз жемир залан.

Азандин ван атайла,
Инсанар жеда секин
Гьар сефер сада кIелиз,
Азан мадни жеда ширин.

Регъуь жемир, кIела азан,
Хуьряй акъуд жинни шейтIан,
Къуй куь рикIе хьурай рагьман,
Алемдин гьал хьурай хъсан.

КапI ийизвай кьуьзуьдни жаван,
Квез Аллагьди къуват гурай.

Сада хьайитIани кIела азан,
Куь рикIериз регьят хьурай.

ДИДЕ ВАТАН 
ЧЕПЕРИН ХУЬР

Чеперин хуьр, Чеперин хуьр,
Чан чи ватан, Чеперин хуьр.
Чна валди дамахзава,
Авадан хьуй Чеперин хуьр.

Муьтретарни камбар цуьквер,
Еке-еке лацу къванер,
Азан гудай хуш тир сесер,
Авай ватан Чеперин хуьр.

Экуьн кьиляй рушар, папар,
Нехирдал физ гваз малар,
Къуьне кьуна цурун кварар,
Булахдаллай Чеперин хуьр.

Зулуз хуьре ийиз мехъер,
Кимел межлис – ийиз кьуьлер,
Бахтлу хьурай жегьил кьилер,
Ви балаяр, Чеперин хуьр.

Бахтияран манидин ван,
Варидан гъиле къугъваз чIагъан,
Мадни хьурай вун авадан,
Чеперин хуьр, чан чи ватан.

Вичихъ гала женнетдин дад,
Уьлкведа гьатрай ви ад.
Хьурай вун мадни абад.
Чан чи ватан, Чеперин хуьр.

ЧНА ВАЛДИ 
ДАМАХЗАВА!

Чаз играми жумартлу хва,
Вун чи езне, вун чи  хазна,
Машгьур хьуй вун мадни пара,
Спонсор яз Дагъустанда,
Чи Ахцегьрин пак районда,
Уьткем хьана вун, Жигерхан,
Хушбахтвилин нур,  Жигерхан!

Агьваллу яз даим азад,
Къазанжияр артух хьуй мад.
Вилик тухуз хуьр Луткунар,
Ийизва на халкь гьейранар,
Кьиле тухуз агалкьунар,
Къагьримандин  алакьунар,
Машгьуриз «Самур», Жигерхан,
Юрдарин абур, Жигерхан

Фикир я халкь авун абад,
Ви ерияр гьуьндуьр хьуй мад.
Кьиле тухуз метлебар шад,
Къени хьуй ви дустар са-сад.
Мергьяматлу рикI, Жигерхан!
Шарвили хьиз жумарт хьайи,
Халкьдиз гьуьрмет, къуват гайи,
Гзаф сагърай вун, Жигерхан!

Къазахстан, гьам Дагъустан.
Мягькем кьуна сад хьиз Ватан.
Къени ийиз багъни- бустан,
Мадни вилик фий, Жигерхан!
Гегьенш хьуй ви мадни юрдар,
Артух хьуй ви берекатар,
Халкь шад авун я ви гьунар,
Камалэгьли нур, Жигерхан!

Медени яз гур майданар,
Кьиле тухуз агалкьунар,
Вилик фирай хуьр Луткунар!
Хушбахт  уьмуьр дуьзмиш авун,
Халкьдиз девлет къурмиш авун,
Берекатар артмиш авун,
Вирида ваз алхиш авун,
Гьам я ви гьунар, Жигерхан!!!

МАШГЬУР ХЬАНА 
ЛУТКУН ХУЬРЕ!...

ТIвар-ван авай Султановар,
Зегьметчийрик кутаз лувар,
Баркаван яз агалкьунар.
Дагъустанда къалуз гьунар,
Гъалиб хьана совхоздин тIвар.
Вилик фейла хуьр Луткунар,
Чешне хьана ваз, Жигерхан.

Мегьамедагъа, чIехи халу,
Директор тир мергьяматлу.
Стха Регьим чешне зарлу,
Халкьдиз куьмек, мягькем далу.
Акурла ваз гъетер нурлу,
Вакай хьана  панагь жанлу,
Машгьур хьана тIвар, Жигерхан,
Хьана вахъ гьунар, Жигерхан!

Тешкил ийиз «Самур» майдан,
Куьмекчияр галаз хъсан.
Султановар халкьдиз масан,
Сад Аслан я, садни Русман,
Хкажзавай хайи Ватан,
Бахтавар яз хьуй авадан.
Вилик тухуз кар, Жигерхан!

ЦIийи  дуьнья
 (Новый  мир)

ЛИТЕРАТУРАДИН ЧИН
Гьемдуллагь БАБАЕВ Севинжи МУРТУЗАЛИЕВА

Лга ЭНВЕР

Сад садалай усанва гьар югъ,
Пакадин йикъак гьикI кутан умуд?!
Гуьгьуьлда даим тIурфанни хар, юргъ.
МефтIер гатазва зигьин из набут.

Ярар, дустар яргъаз хьана,
РикI кьве патахъ аваз хьана,
Арада сергьят цаз-цаз хьана,
Вакай, дуьнья, зи рикI хана.

Гьерекатар зайиф,
Берекатар гьайиф,
Са кар амач алай тариф,
Дуьнья, лагь вун куьз икI хьана?!

ЖЕДА ЗУН
Дуст акурла шад жеда зун,
Цуьквед дибдиз яд жеда зун.
Мягькемариз ватандин герб,
Чатухъандиз чад жеда зун.

Гьар са карда фад жеда зун,
Гатун багъдиз дад жеда зун.
Мягькем кьуна куьрпедин кьеб,
Лайлайдин баяд жеда зун.

СА АЛЛАГЬСУЗ 
УГЪРАШДИ…

Марифат куьз жезватIа кур,
Акваз-акваз инсанрин.
КIула аваз парар агъур,
Къекъвезва бул нукьсанрин.

Са Аллагьсуз угърашди,
Хур атIузва дидедин.
Къарагь алем, тамашди,
«Гьакь» вахкузва некIедин!

Къайгъусуз куьз хьанва куьн,
Инсан лагьай тIвар алаз.
И йикъал ни гъанва куьн,
Яшамиш хьухь зар алаз!

ВАФАСУЗ
Кьуьз къакъатна вун фад завай?
Лугьузва къе цIугъиз за «Вай».
Лагь, вучиз икI къакъатна вун?
Вафасуз, на кьве къатна зун.
Тапарарна вуна закай,
Вуч чара ин за хирез кай?


